
نهادهای ناظر: کمیسیون‌های 

انتخاباتی، می‌کوشند بی‌پروایی‌های 
شان را توجیه کنند

با گذشت نزدیک به چهارماه از انتخابات ولسی جرګه، هنوز 

هم نتایج نهایی این انتخابات در پانزده ولایت کشور، اعلام 

از  شماری  شنبه،  روز  که  است  حالی  در  این  نشده‌است. 

مستقل  کمیسیون  از  ولسی جرګه  انتخابات  برندۀ  نامزدان 

انتخابات اعتبار نامه‌های شان را گرفتند. مراسمی که در آن، 

سران کمیسیون‌های مستقل انتخاباتی، آنچه را که قربانی‌ها و 

از خودگذری‌های شان در پرداختن به انتخابات ولسی جرګه 

می‌دانند، به رخ می‌کشند. عبدالبدیع صیاد، رئیس کمیسیون 

مستقل انتخابات ‌گفته است: »من از کسانی گله دارم که آنان، 

با معیارها و سطحی در باره کمیسیون مستقل انتخابات فکر 

می‌کنند که گویا در اروپا است و دیگر تمام نهادهای دولتی 

در افغانستان است. در کدام اداره دولتی مشکلات نیست؟« 

عبدالعزیز آریایی، رئیس کمیسیون رسیده‌گی به شکایت‌های 

قبال  در  که  آنچه  »هر  است:  می‌افزوده  نیز  انتخاباتی 

و  ملت  علیه همین  توطئه  گفته می‌شود، جز  کمیسیون‌ها 

مشروعیت نظام چیز دیگری بوده نمی‌تواند«. 

اما نهادهای ناظر بر انتخابات بدین باورند که کمیسیون‌های 

انتخاباتی، می‌کوشند تا از راه‌های گوناگون، کم کاری‌ها و 

بی‌پروایی‌های شان را در برابر روند انتخابات، توجیه کنند.

عادلانه  و  آزاد  انتخابات  بنیاد  سخن‌گوی  امینی،  مروه 

افغانستان گفته است: »نتایج ابتدایی به گونه تدریجی اعلام 

می‌شود، نتایج نهایی به گونه تدریجی وبسیار در مدت خیلی 

طولانی اعلام می‌شود و حالا اعتبارنامه هم به گونۀ تدریجی 

داده  نهایی  لیست  در  اند  شده  کامیاب  که  نامزدانی  برای 

می‌شود. خلاف قانون، از آغاز پروسه، پیش رفته‌اند.«

 هېواد
۴ مخ

هلمندیان: 

ړندې بمبارۍ نورې راته 

د منلو نه دي

راپورونه: خلیلزاد د افغان سولې لپاره 

خپل پنځم او مهم سفر پیلوي

چارو  بهرنیو  د  امریکا  د  لپاره  سولې  افغان  د 

وزارت ځانګړی استازی زلمی خلیلزاد د افغان 

سولې په خاطر بل مهم سفر پیلوي.

د امریکا د بهرنیو چارو وزارت او خپله خلیلزاد په 

دې اړه تر اوسه څه نه دي ویلي، خو د پاکستان 

دا  راپور ورکړی، چې خلیلزاد  ټوډې ورځپاڼې 

سفر له طالبانو سره د مهمو موضوعاتو پر سر، 

له خبرو مخکې له اسلام اباده پیلوي.

خبرپاڼې د دغو سرچینو له قوله چې نوم یې 

نه دی اخیستی، دا سفر د سولې له هوکړې 

مخکې مهم سفر بللی او ویلي يې دي چې دا 

سفر به د فبرورۍ له شلمې مخکې تر سره شي.

ځينو پاکستاني رسنیو د خلیلزاد دغه سفر ته 

له  وزارت کې  په  بهرنیو چارو  د  هېواد  هغه  د 

ځانګړو تیاریو راپور ورکړی او ویلي يې دي چې 

د سفر وروستی تاریخ به په څو ورځو کې اعلان 

شي.

دا به سیمې ته د افغان سولې په تړاو د امریکا 

د بهرنیو چارو وزارت د ځانګړي استازي پنځم 

سفر وي.

خلیلزاد له دې وړاندې هم د هر سفر په ترڅ کې 

د افغانستان او د سیمې د ځينو نورو هېوادونو 

په ګډون، پاکستان ته تللی و.

نوموړي په تېره جنورۍ میاشت کې هم کابل، 

اسلام اباد، نوي ډيلي او چین ته سفرونه کړي وو 

او د سفر په پای کې يې له طالب استازو سره د 

شپږو ورځو لپاره په قطر کې لیده کاته درلودل.

ویل کېږي چې په دغو خبرو کې ټینګار په دې 

شوی چې د فبرورۍ په ۲۵مه یو ځل بیا دواړه 

لوري سره جرګه شي.

5 مخ

دغه شیان په جاپان کې 

تېروتنه ګڼل کېږي

د افغانستان اوسنی پېچلی حالت 

او د احتمالي سولې لپاره د ولس هیلې

په افغانستان کې د طالبانو دفتر، 

شونتیا او سیاسي استفاده

۵ مخ۲ مخ2 مخ

کرنې وزارت: په څلورو ولایتونو کې 

۴۵ ممیز خونې جوړې شوې دي

ولایتونو  په څلورو شمالي  ويلي،  وزارت چارواکو  کرنې  د 

کې د ممیزو ۴۵ عصري خونې جوړې او ګټې اخیستنې 

ته سپارل شوې دي.

د یاد وزارت له لوري په خپره شوې خبرپاڼه کې ویل شوي 

چې د دغو ممیزخونو د جوړولو چارې په ۲۰۱۸ زېږدیز 

کال کې د دغه وزارت د بڼوالۍ او مالدارۍ ملي برنامې 

له خوا پیل شوې وې، چې اوس یې کارونه بشپړ شوي او 

پر کار یې پيل کړی دی.

سرچينې زياته کړې، دغه ممیزخونې چې هر یوه یې لس 

متره اوږدوالی، پنځه متره سور او پنځه متره لوړوالی لري، 

په یوه وخت کې له ۵ تر ۷ ټنو انګورو ځایولو وړتیا لري.

په  لس  ډلې  له  ممیزخونو  دغو  د  حواله،  په  خبرپاڼې  د 

سرپل، ١٨ په فارياب، ١٠ په جوزجان او ٧ نورې په بلخ 

کې جوړې شوې دي.

۳

ټاکنيزې ډلې: د ولسمشر ټيم هڅه کوي چې د اصلاحاتو 

تر نامه لاندې ټاکنې انحصار کړي

کریباتي
د دغـه هېـواد ډېـر خلـک د کرنـې او کبانـو د نیونـې پـه 

برخـو کـې پر کار بوخت دي او د هېواد ۱۱ سـلنه ناخالص 

کـورني تولیدات هم له دغه سـکټور څخـه لاس ته راځي. 



په افغانستان کې د طالبانو 

دفتر، شونتیا او سیاسي 

استفاده
ولسـمشر غنـي وايـي، چمتـو دی چـې وسـله 

والـو طالبانـو تـه پـه کابـل، کندهـار یـا ننګرهار 

کـې رسـمي دفرت ورکـړي او سـاتنه یـې وکړي. 

ولسـمشر دا خربې پـرون د شـینوارو پـه غنـي 

خیلـو ولسـوالۍ کـې کـړې دي. نومـوړي زیاتـه 

کـړې: »مـوږ سـوله پـه مکه معظمـه کې غـواړو. 

»نومـوړي  او کـه مسـکو کـې؟  هغـه خـوږه ده 

ویيل، سـوله راتلونکـې ده او پـه دې برخـه کې 

د خپـل سر قربـاني کولـو ته هم چمتـو دی، خو 

د ولسـمشرۍ څوکـۍ یې ولسي ګڼلـې او ویلي 

یـې دي چـې پـه دې اړه بـه پرېکړه ولـس کوي.

ولسـمشر پـه پرونیـو خبرو کـې یو ځـل بیا هڅه 

وکـړه چې د سـولې د روانې پروسـې پـر وړاندې 

پـه  نومـوړي  کـړي.  ډاګـه  پـه  مخالفـت  خپـل 

واضحـو ټکـو د مسـکو د غونـډې مخالفـت وکـړ 

او پـر هغـه څـه یـې ټینګار وکـړ، چې وسـله وال 

مخالفیـن یې نه مني. ولسـمشر پـه مکه مکرمه 

کـې د عالمانـو غونـډې ته اشـاره وکـړه، خو ټول 

پوهېـږي چـې پـه مکـه مکرمـه کې جوړه شـوې 

غونـډه د سـولې نه وه، بلکـې د حکومت په ګټه 

د طالبانـو د جګـړې پـر ضـد فتـوا وه. د مکـې 

مکرمـې پـه غونډه کې طالبان نـه وو او حکومت 

پکـې ګټـه وکـړه، خو د مسـکو په غونـډه کې بیا 

حکومـت نـه و او طالبانـو پکـې ګټه وکـړه. اوس 

دا دوه مـوازي کرښـې دي چې لـه یو بل سره نه 

یـو ځـای کېـږي. کلـه چـې حکومـت او طالبان 

درک کـوي چـې دا مـوازي کرښـې دي، نو بیا د 

سـولې خربې یـوازې د خلکـو په سرتګو کې د 

خـاورې شـیندلو لپـاره کوي. 

ولسـمشر پـه کابـل، ننګرهـار او کندهـار کـې 

ښـه  خـو  کـوي،  خربه  دفرت  د  تـه  طالبانـو 

پوهېـږي چـې نـه طالبـان دا وړاندیز منـي او نه 

هـم دا چـاره عميل ده. دا خربې یـوازې د دې 

لپـاره کـوي چې ځان د سـولې ملاتړی وښـيي. 

نـه  رسـمیت  پـه  حکومـت  طالبـان  چـې  کلـه 

پېـژني او خربې ورسره نـه کـوي، نـو هغـوی بـه 

څنګـه حـاضر شي چـې د حکومـت تـر کنټرول 

لانـدې سـیمو کـې دفرت پرانیـزي او امنیت یې 

هـم حکومـت تـه وسـپاري!؟ طالبـان پنځـوس 

سـلنه افغانسـتان تر خپل کنټـرول لاندې لري، 

ولسـمشر دا هـم ویلـی شي چـې طالبـان دې 

پـه هلمنـد، زابـل، اروزګان او یـا د ننګرهـار پـه 

هغـو سـیمو کـې دفرت پرانیـزي چـې د دوی تر 

کنټـرول لانـدې دي او حکومت بـه پر دغه دفتر 

بریـد نـه کـوي. ښـکاره ده چې ولسـمشر دا کار 

نـه کـوي، ځکـه په دغـه کار سره هغـه د طالبانو 

حاکمیـت منـي. دا چـاره کـټ مـټ داسـې ده 

لکـه طالبان چـې د حکومت تر کنټـرول لاندې 

سـیمو کـې دفرت ومنـي. پـر همـدې اسـاس په 

کندهـار، ننګرهـار او کابـل کـې دفرت عملي نه 

دی او دا کار یـوازې د خلکـو پـه سرتګو کـې د 

خـاورې شـیندلو لپـاره کېـږي.

لـه بـده مرغـه ولسـمشر لـه یـوه اړخـه د سـولې 

پـه اړه لـه خلکـو ډېـر څـه پټـوي او لـه بلـه اړخه 

غـواړي هغـه پروسـه تخریـب کـړي، چـې خلک 

ورتـه هیلـه مـن دي. کـه د سـولې روانـه پروسـه 

ناسـمه وي، دسیسـه روانه وي او زموږ پکې خیر 

نـه وي، نـو ولسـمشر تـه پـکار ده چـې مخه یې 

ونیيس او ولـس تـه هـم هـر څـه روښـانه کړي. 

که د سـولې پروسـه سـمه وي، نو ولسـمشر دې 

د خپلـۍ څوکـۍ او د واک د تـدوام پـه خاطـر د 

دې چـارې مخالفـت نه کـوي او پـرې دې ږدي 

چـې د هېـواد بچیـان هـم د ولسـمشر د بچیانو 

پـه شـان په امن او سـوله کې ژوند وکـړي. اوس 

نـه خلکـو تـه پـوره معلومـات ورکـوي او نـه هـم 

پرېـږدي چـې د سـولې خربې بریالۍ شي.

2 مسیر

هڅه دریــــځ بریده  ډېره  تر  کې  لیکنه  دغه  په 

چې  شرایطوکې  اوسنيو  په  چې  کوم 

د  دي،  روان  څه  کې  افغانستان  په 

افغانستان کورنى او بهرنى وضعیت او د 

ګټې  او  ارزښتونه  هېوادونو ملي  ګاونډيو 

او  کې  جګړه  او  سوله  په  افغانستان  د 

اصلاً  مذاکرات  الافغاني  بین  همدارنګه 

په  شوي،  پیدا  را  څرنګه  او  وایي  ته  څه 

دې اړه يوڅه رڼاواچوم . 

د افغانستان اوسنی وضعیت:

ډېر  وضعیت  اوسنی  کې  افغانستان  په 

په  اوس  وختونو  نورو  تر  او  دی  پېچلی 

ګران  دی،  روان  کې  حالت  حساس 

هېواد افغانستان له تېرو څلوېښتو کلونو 

راهیسې په کورنيو جګړو کې ښکېل دی، 

لسګونو زرو بې ګناه ولسي وګړو د ښځو، 

خپل  ګډون،  په  ماشومانو  او  نارینه‌وو 

خوږ ژوند له لاسه ورکړی دی. ځوانان او 

روڼ اندي مو د خلقي، پرچمي، مجاهد، 

دولتي چارواکي، طالب، جاسوس او کفر 

په نومونو له منځه ولاړل.

تحصیل  پخواني  شو،  خراب  مو  معارف   

ولاړه  منځه  له  یا  مو  خو  ځوانان  لرونکي 

او یا هم بهرنیو هېوادنو ته مهاجر شول.

له یوې خوا فساد، له  بلې خوا د خلکو 

بې باوري پر حکومت او ډیموکراسۍ نوره 

هم په ډېرېدو ده. څوک حق ته حق نه 

له  یا یې دنده  ووایي  ویلی، که یې  شي 

نامه  بل  او  نامه  یو  په  خو  یا  ځي   لاسه 

ذلیل او بدنامه کېږي.

ولسي  د  چې  کې  میاشتو  څو  تېرو  په   

شوې،   ترسره  ټاکنې  کومې  لپاره  جرګې 

بې  هغه  کې  تمثیل  په  ډيموکراسۍ  د 

د  خلکو  د  چې  کړه،  رامنځته  یې  باوري 

باور د بېرته لاسته راړلو لپاره  باید له صفر 

څخه کار پیل او اړتیا ده چې دا تشه ډکه  

شي.

د  اختلاف،  ترمنځ  ګوندونو  سیاسي  د   

لپاره  دورې  دويمې  د  ولسمشر  افغان 

حکومتي  ضد  طالبانو  د  او  تاکید  زیات 

ټاکنې، ترخو او جدي خبرو اوکنفرانسونو 

له  دی.  کړی  پېچلی  هم  نور  وضعیت 

د سولې خبرې چې  طالبانو  د  بلې خوا 

او مشورو  ټولې د )اې ایس ای( تر چتر 

روانې  کې  هېوادونو  بېلابېلو  په  لاندې 

هېوادونو  دغو  د  چې  شي  کېدای  دي. 

وجود  همغږي  کومه  ترمنځ  هلوځلو  د 

ونه لري، خو د سولې پر وړاندې یو ډول 

په  چې  څنګه  شي،  پیداکولی  خنډونه 

تېرو وختونو کې تجربه  شوي هم دي.

مختلفې  لاندې  چتر  تر  شورا  سولې  د 

ډرامې او کارونه مخته ولاړل، چې حتی 

خلکو په ترکیه، دوبۍ او لندن کې کورنه 

بلکې  نه،  شورا  سولې  د  اخيستل.  پرې 

په  چې  وه  پروژه  فساد  د  ډول  یو  سم 

دې وروستیو وختونو کې یې دفترونه په 

ولایتونو کې وتړل شول چې دا د فساد پر 

ضد یو نیک او ښه اقدام  و.

نه  څخه  اوس  له  ځلې  هلې  سولې  د 

پخواني  افغانستان  د  شوې،  پیل  دي 

ځلې  هلې  ډېرې  کرزي  حامد  ولسمشر 

د  خوا  له  ای(  ایس  )ای  د  خو  وکړې، 

مرګ  د  محمدعمر  ملا  د  پروسه  سولې 

په داسې حال  اعلان سره وځنډېده،  له 

ژوند  خپل  لا  وخته  له  ملاعمر  چې  کې 

له لاسه ورکړی و، دا چې څنکه یې ژوند 

کوو.  نه  بحث  پردې  دلته  ورکړ،  له لاسه 

وروسته له هغه چې کله د دويم ځل لپاره 

حده  ډېره  تر  اوبیا  پيل  خبرې  سولې  د 

تصادف  کې  وخت  په دې  ولاړې،  مخته 

نه، بلکي قصدي او د ترتيب شوي پلان 

ناستی  ځای  محمدعمر  ملا  د  مخې  له 

شو،  ووژل  هم  منصور  اخترمحمد  ملا 

چې شیخ مولوي هیبت الله یې پر ځای 

پروسه سبوتاژ شوه  او د سولې  کېناست 

پېښور  او  دکویټې  به  وروسته  هغه  له  او 

شوراګانو هغه ټول کسان په یو نامه او بل 

نامه د ) ای ایس ای( له خوا نیول کېدل، 

کوم چې سولې ته به ژمن وو.

راځو دا نږدې وختونو ته، د تېر کوچني 

افغان  د  چې  کله  کې  ورځو  په  اختر 

ورځنى  درې  ترمنځ  اوطالبانو  حکومت 

ژوندۍ  را  هیلې  نوې  شو،  اعلان  اوربند 

بیا  ځل  یو  کې  زړونو  په  خلکو  د  شوې، 

به  سوله  چې  شو،  پیدا  احساس  دا 

حتی  جوړېږي  به  افغانستان  راځي، 

ته  بل  یو  عسکرو  اوحکومتي  طالبانو 

اوربند  له  وروسته  چې  ورکړې،  غېږې 

څخه ډېر هغه طالبان چې په اوربند کې 

غاړې  ته  عسکرو  حکومتي  او  ولس  یې  

ښکل  مخ  پر  یې  بل  یو  او  وې  ورکړې 

کړي وو، یا خو ګوښه شول، یا تبدیل او 

ورکړل شول. که  تعزیزي مجازات  یا هم 

پایلې  نو دې  تحلیل کړو،  دا ډول کړنې 

نه،  طالبانو  اوربند  دا  چې  رسېږو،  ته  

په  یا  ای(  ایس  )ای  پاکستان  د  بلکې 

بله اصطلاح ایسټابلیشمینټ کړی و، څو 

افغان ولس او حکومت ته وښیي چې که 

دوی وغواړي په ضرب دڅو ساعتونو کې 

نه وي. د  به ډز   افغانستان کې  ټول  په 

غوښتنې  هغه  دوی  د  شاته  هدف  دغه 

چې  کومې  دي،  منل  باندې  افغانانو  پر 

راهیسې  کال  ز   ۱۹۴۷ له  یې  پنجاب 

خوب ویني.

راځو امریکا  ته: د امریکا متحده ایالاتونو 

راهيسې  کلونو  اوولسو  تېرو  له  مبارزه 

د  چې  ده،  شوې  پيل  ضد  پر  ترورېزم  د 

د  اساس،  په  اټکل  د  پوهنتون  براون 

کلنى  نظامي   ایالاتونو  متحده  امریکا 

عراق کې  او  افغانستان   په  لګښت چې 

يې کوي،  د ۲۰۱۹ ز کال تر پایه به ۵.۹ 

تریلیونه ډالرو ته پورته شي.

 ۲.۷ تر  څخه  یوولسمې  له  سپټمبر  د   

سره  ترورېزم  له  امریکایان  زیات  میلیونو 

زرو  پنځلس  تر  او  وجنګېدل  کې  مبارزه 

زیاتو امریکایانو خپل ژوند له لاسه ورکړی 

بېخي  او  دي  شوې  توی  يې  وینې  دی، 

زیاتې پیسې يې مصرف شوې دي، مګر 

رانه  امینت  کې  افغانستان  په  هم  بیا 

د  افغانستان  د  چې  پیسې  هغه  او  غی 

بیارغونې لپار راغلې وې، د دولتي فاسدو 

چارواکو شخصي جیبونو ته ولاړې.

وار  په  ولس  ایالاتو  متحده  د  امریکا  د   

هغې  نور  چې  دي،  کړې  غوښتنې  وار 

جګړې ته د پای ټکی کېږدي، کوم چې 

د امریکا لپاره يې تر ګټو زیانونه ډېر دي، 

وطن  له  ځوانان  هېواد  د  دوی  د  یعنې 

څخه ډېر لرې جنګېږي او مړه کېږي، د 

ټرمپ  ولسمشر  د  ده چې  دا  لا  ویلو خو 

صورت  په  بریا  د  چې  و  دا  راز  یو  بریا  د 

کې به امریکایي پوځیان له افغانستان او 

سوریې څخه باسي. د ولسمشر ټرمپ تر 

ډېره بریده پورې هلې ځلې له افغانستان 

څخه د امریکایي پوځیانو وتل دي، مګر 

په یو وار نه، بلکې په تدریجي ډول سره 

چې کېدای شي تر ۱۸ میاشتو پورې دا 

افغانستان  د  او  ومومي  جریان  سلسله 

د  وروسته  څار  جدي  تر  حالت  سیاسي 

وتلو پروسه پای ته ورسوي.

ولسمشر ټرمپ د افغانستان او عراق لپاره 

خپل  د  خلیلزاد  زلمی  سفیر   پخوانی 

ځانګړي استازي په توګه وګوماره چې د 

سولې په روانو خبرو کې به د نوموړي  په 

سره  طالبانو  له  پلاوی  امریکایي  مشرۍ 

له  چې  کړي  جوړې   غونډې  بېلابېلې 

تېرو څو میاشتو راهیسې دا پروسه روانه 

خپل  پر  خلیلزاد  یې  کې  پایله  په  ده، 

ټوېټر داسې لیکلي دي: »موږ له ترورېزم 

سره د مبارزې او د بهرنیو ځواکونو د وتلو 

دا  دی.  کړی  پرمختګ  وړ  پام  د  اړه  په 

اېښودلو  ټکي  پای  د  ته  خبرو‌اترو  زموږ 

څرګندونه نه کوي. موږ تر اوسه پورې د 

یادو مسایلو په اړه وروستۍ موافقه نه ده 

لکه  مسایلو،  مهمو  نورو  د  لاهم  او  کړې 

د  او  خبرو ‌اترو  خپل ‌منځي  افغانانو  د 

بشپړ اوربند لپاره کار کولو ته اړتیا لیدل 

کېږي.«

د یادونې ده چې د روان کال د فبرورۍ 

ملت  خپل  ټرمپ  ولسمشر  پنځمه  پر 

نه  قومونه  ستر  وویل،  کې  وینا  په  ته 

ختمېدونکي جنګونه نه کوي او زیاته یې 

کړه چې ما په افغانستان کې د سیاسي 

کړي  ګړندي  مذاکرات  لپاره  جوړجاړي 

خبرې  سولې  د  یې  همدارنګه  دي، 

وویل  یې  کې  اخیر  په  او  وبللې  ګټورې 

چې دا لا نه ده معلومه چې موږ موافقې 

ته سره ورسېږو او که نه، خو موږ په دې 

څخه  جنګ  لسیزو  دوو  له  چې  پوهېږو 

وروسته اوس د سولې لپاره کوښښونو ته 

اړتيا ده.

غوڼدو  بېلابېلو  له  خلیلزاد  د  بلې خوا  له 

مذاکراتو  الافغاني  بین  د  وروسته  څخه 

هغه  له  وورسته  دا  شوه،  راپورته  مسله 

د  سره  حکومت  افغان  له  طالبانو  چې 

راځو  اوس  وکړه.  ډډه  څخه  خبرو  سولې 

ته  څه  مذاکرات  الافغاني  بین  چې  دېته 

وایي؟ د طالبانو تحریک او افغان حکومت 

ترمنځ خبرو اترو ته ولې موږ بین الافغاني 

الافغاني  بین  ویلی؟  شو  نه  مذاکرت 

وتلې  بېلابېلې  چې  وايي  دېته  مذاکرات 

له  مشران  ګوندونو  سیاسي  د  او  څېرې 

طالبانو سره د افغانستان موجوده اوږدې 

او نورو اختلافي مواردو ته د يوې  جګړې 

معقولې حللارې د پيدا کېدو په اړه سره 

خبرې  وکړي، څو دا ناورين ختم شي.

له دغو مذاکراتو څخه موخه دا ده چې د 

او عمقې دي،  سولې خبرې ډېرې ژورې 

ډېر فصاحت او بلاغت ته اړتیا لري، سوله 

څنګه  لکه  راتلای  شي  نه  هم  ژر  دومره 

افغان  او  او تاسې ورته فکر کوو  چې موږ 

ولس ورته بې صبره سترګې په لاره دى. 

د سولې شاته مختلف شرطونه شته چې 

او  ګټې  ملي  خپلې  هېواد  ګاونډى  هر 

ارزښتونه په پام کې نیسي. دا هم ممکنه 

نه ده چې د څو غونډو په ترڅ کې یوې۴۰ 

کلنې جکړې ته د حللاره پیدا او یا هم د 

پای ټکی کېښودل شي. دا د افغانانو لپاره 

ښه وخت دی چې د سولې په ژورو خبرو 

ټولو مهمو موضوعاتو  تر  ځان خبر کړي. 

ته راځو، هغه دا چې د ګاونډيو هېوادونو 

سوله  په  افغانستان  د  ارزښتونه  او  ګټې 

کې څه دي؟ ولې ایران جلا، چین جلا، 

پاکستان جلا او روسیه جلا ښکېل دي او 

سعودي خو د سولې په پروسه کې د قطر 

نه مني. د سعودي موضوع  منځګړیتوب 

‌ډېر پراخ بحث ته اړتیا لري، دلته يوازې د 

ګاونډيو هېوادونو په اړه خبرې کوو.

دوام لري...

د افغانستان اوسنی پېچلی حالت 
او د احتمالي سولې لپاره د ولس هیلې

ليکنه: سباوون حقیار /  لومړۍ برخه

ولسمشرۍ ماڼۍ ویلي، د سولې په بهیر 

باید  او ښکېلې خواوې  کې ټول اړخونه 

د حکومت د سولې د طرحې په چوکاټ 

یادې طرحې  له  او  کې مخته ولاړ شي 

ملاتړ وکړي.

هارون  ویاند  ماڼۍ  ولسمشرۍ  د 

چخانسوري ازادي راډیو ته ویلي، د سولې 

لپاره روانې هڅې هغه مهال عملي پایلې 

لرلی شي، چې له افغان حکومت سره په 

همغږۍ ترسره شي او طالبان له حکومت 

سره د خبرو مېز ته کېني.

نوموړي ویلي: »د سولې لپاره چې کومې 

هڅې روانې دي، ټولې یې نه، خو اکثریت 

يې د افغان حکومت د سولې د پلان په 

له  هڅې  خلیلزاد  د  دي.  کې  چوکاټ 

او په ګډه  حکومت سره په همغږۍ دي 

افغانستان سیاستوال  مخته ځي، نور د 

او هر افغان چې وي، دوی حق لري چې 

د سولې په اړه بحث او خبرې وکړي، خو 

نتیجه یې هغه وخت مثبته او عملي بڼه 

خپلولی شي چې له حکومت سره مخامخ 

بنسټيزو  په  هلته  او  شي  پیل  خبرې 

او هوکړې وشي.« مسایلو بحث 

افغان حکومت له خوا  نوموړي ويلي، د 

چې د سولې لپاره کومه نقشه او طرحه 

جوړه شوې، په هغې کې د ټولو خواوو 

او ښکېلو اړخونو رول واضح شوی دی.

دا په داسې حال کې ده چې څو ورځې 

افغان چارواکو، د ملي  وړاندې پخوانیو 

شورا غړو او سیاستوالو په مسکو کې له 

طالب استازو سره دوه ورځنۍ ناسته وکړه 

چې افغان حکومت پکې برخه نه لرله.

د دې ناستې له پای ته رسېدو وروسته، 

پخواني  په خبرو کې  له خبریالانو سره 

ډېرې  خبرې  دا  کرزي  حامد  ولسمشر 

د  طالبانو  د  او  وبللې  بښونکې  قناعت 

لس کسیز پلاوي مشر شیرمحمدعباس 

ستانکزي هم په مسکو کې خبریالانو ته 

دا  سره  سیاستوالو  افغان  له  چې  ویلي 

بریالۍ وې. خبرې ډېرې 

پای  په  ورځنۍ غونډې  دوه  د  د مسکو 

کې، ګډونوالو یو نهه ماده‌ ییز ګډ پرېکړه 

‌لیک هم خپور کړ، چې پکې له افغانستانه 

د بهرنیو ځواکونو پر وتلو او د ملګرو ملتونو 

له تور لېسته د طالبان مشرانو د نومونو پر 

ایستلو ټینګار شوی دی.

خو افغان حکومت بیا دغه ناسته د سولې 

او ویلي یې  بللې  لپاره سمه هڅه نه ده 

دي چې دا شان ناستې د افغانستان د 

امنیت او سولې لپاره ګټه نه کوي.

په ورته وخت کې د سولې عالي شورا بیا 

ويلي، د سولې په نوم هر هغه حرکت چې 

ته د منلو  د ملي ګټو خلاف وي، دوی 

نه دی.

د دې شورا ویاند سید احسان طاهري 

له  چې  حرکت  او  نظر  هغه  »هر  ویلي: 

بهیر  سولې  د  او  دی  همغږی  سره  موږ 

پیاوړی کوي، موږ يې ملاتړ کوو، پرته له 

دې هر هغه حرکت چې ملي يووالي ته 

زیان رسوي. د سولې د عالي شورا له خوا 

مردود شمېرل کېږي او موږ ورسره له هر 

ډول مرستې ډډه کوو.«

چخانسوري: د سولې په اړه د هرې همغږې هڅې ملاتړ کوو

3 مسیر

انتخابـاتي ټکټونـه او د ولسـمشریزو ټاکنـو 

د نوماندانـو ګـډه شـورا وایـي، د ولسـمشر 

ټیـم د اصلاحاتـو پـه نامـه هڅـه کـوي چې 

ټاکنـې انحصـار کـړي. د نوماندانـو د ګـډو 

همکاریـو شـورا وایـي، د ولسـمشر غنـي او 

د ولسـمشریزو ټاکنـو د نوماندانـو ترمنـځ د 

ټاکنـو پـه قانـون کـې د اصلاحاتـو راوسـتو 

بسـت تـه رسـېدلې دي.  پـه اړه خربې بـُن 

حکومـت د انتخاباتـو قانـون د تعدیـل لـه 

طرحـې سره د سـیاسي احزابـو تـر مخالفت 

وروسـته، یـوه ګـډه تخنیکـي کمېټـه جـوړه 

کـړې، خـو د دې کمېټـې لومړنـۍ ناسـته 

هـم بـې پایلـې پـای تـه رسـېدلې ده.

لـه  د دې ګـډې کمېټـې غـړو ویيل چـې 

حکومـت سره تـر اوسـه د تعدیـل د اصالح 

پـر طرحـه هوکړې تـه نه دي رسـېدلي او په 

دې برخـه کې ډېـر مخالفتونه را ولاړ شـوي 

دي. د دوی پـه خربه، حکومـت هڅه کوي 

یـا  او  نوماندانـو  پـر  چـې خپـل اصلاحـات 

ګـډه کمېټـه ومني، خو دمګـړۍ د حکومت 

او  پایلـې  بـې  خربې  ترمنـځ  نوماندانـو  او 

مخالفتونـه پـر خپـل ځـای دي.

پـه  تعدیـل  د  قانـون  د  خربه،  پـه  دوی  د 

رییسـانو،  د  کمېسـیونونو  د  کـې  طرحـه 

د  رییسـانو  د  دارالانشـا  د  او  کمېشنرانو 

غـوراوي پـه تـړاو وړاندیـز شـوی میکانېـزم 

د غـوراوي او انتخـاب ټـول صلاحیتونـه پـه 

ولسـمشر پـورې محـدودوي، نـو ځکـه یـې 

ګـډې  د  نوماندانـو  د  دي.  مخالـف  دوی 

همـکارۍ شـورا وايـي، وړمـه شـپه تخنیکي 

مجلـس بـې پایلـې پـای تـه رسـېدلی دی. 

کـوي  ټینـګار  پـه خربه، حکومـت  د دوی 

خـو  شي،  حـذف  کمېټـه  غـوراوي  د  چـې 

نـه  کار  دغـه  سره  حکومـت  لـه  نومانـدان 

نومانـدان  خربه،  پـه  سرچینـې  د  منـي. 

وايـي چـې د غـوراوي کمېټـه دې پـر خپـل 

ځـای وي، ځکـه پـه دې توګـه بـه ولسـمشر 

پـه یـوازې ځـان، د کسـانو پـه ټاکلـو کـې د 

پـوره واک څښنت نـه وي. د دوی پـه خبره، 

ولسـمشر د ټاکنـو یو نومانـد دی، نو په دې 

برخـه کـې پـه یـوازې ځـان پرېکـړه نـه شي 

کولـی. 

سـیاسي  چـې  مخـې  لـه  طرحـې  نـوې  د 

احزابـو تېـره جمعـه رد کـړې ده، سـیاسي 

ولسـمشرۍ  د  او  ټولنـه  مـدني  ګوندونـه، 

کسـانو  پنځلسـو  د  یـو  هـر  دفرت  ماڼـۍ 

نوملـړ ولسـمشر تـه سـپاري او ولسـمشر بـه 

د  څارنوالـۍ،  لویـې  محکمـې،  سرتې  د 

اسـاسي قانون د څار کمېټې، د ملي شـورا 

د دواړو جرګـو د مشرانـو او برشي حقونـو 

د کمېسـیون د رییـس او د سـیاسي احزابـو 

لـه مشرانـو سره په مشـورې، له دغـه نوملړه 

اووه کسـان غـوره کـوي، خـو کـه سـیاسي 

احـزب او د مـدني ټولنـې ولسـمشر تـه پـه 

کسـان  برابـر  شرایطـو  پـه  کـې  ورځـو  اوو 

معـرفي نـه کړي، ولسـمشر به د کمېسـیون 

غـړي پخپلـه غـوره کـوي.

د  وايـي،  بیـا  ټکټونـه  انتخابـاتي  بلخـوا 

ولسـمشر انتخابـاتي ډلـه غـواړي د ټاکنیزو 

او هـر  قوانیـن  نامـه لانـدې  تـر  اصلاحاتـو 

څـه پخپلـه ګټـه وکاروي. د ډاکټـر عبداللـه 

عبداللـه پـه انتخابـاتي ټکـټ کـې د هغـه 

لومـړی مرسـتیال اسـدالله سـعادتي وايـي، 

پخپلـه  ولسـمشر  چـې  اصلاحـات  هغـه 

خوښـه راولي، دوی تـه د منلـو وړ نـه دي. 

د  کـوي  هڅـه  »ولسـمشر  وايـي:  نومـوړی 

اصلاحاتـو تـر نامـه لانـدې قوانیـن پخپلـه 

ګټـه وکاروي. دلتـه انتخابـاتي سـیالۍ دي 

لـوری  یـو  د دې سـیالیو  ولسـمشر هـم  او 

دی، نـو پـه خپـل سر په قوانینـو کې تعدیل 

راوسـتلی.« نـه شي 

ویانـد  ټیـم  انتخابـاتي  د  اتمـر  حنیـف  د 

انتخابـاتي  د  وایـي،  هـم  واعظـي  محمـد 

نوماندانـو  ټولـو  د  کـې  تعدیـل  پـه  قانـون 

او د نظـر یووالـی شرط دی. د ده  اجامع 

دې  پـه  قوانیـن  بایـد  پـه خربه، حکومـت 

ګټـه  پـه  ځـان  د  کـې  شرایطـو  حساسـو 

کـړي. نـه  تعدیـل 

مسـایلو  حقوقـي  د  کـې  وخـت  ورتـه  پـه 

د  چـې  وایـي  بیـا  شـنونکي  او  پوهـان 

پـه  کمشنرانو  او  رییسـانو  د  کمېسـیونونو 

ټاکلـو کـې د شـفافیت پـه هدف، پـه قانون 

مهـم  موجودیـت  کمېټـې  غـواروي  د  کـې 

مصبـاح  سـبحان  کارپـوه  حقوقـي  دی. 

وايـي: »د نـوي تعدیـل له مخـې د انتخاباتو 

پروسـه د ولسـمشر پـه انحصـار کـې راځي، 

چـې هغـه پخپلـه هـم د ولسـمشریزو ټاکنو 

غـوراوي  د  املـه  همـدې  لـه  دی.  نومانـد 

دی.« مهـم  موجودیـت  کمېټـې 

ټاکنیـز  پـه  او  تعدیـل  د  قوانیـن  ټاکنـو  د 

نانـدرۍ  سر  پـر  اصلاحاتـو  د  کـې  نظـام 

داسـې مهـال دي چـې ولسـمشرۍ ماڼـۍ 

اجامع  اړه  پـه  تعدیـل  د  قانـون  د  وایـي، 

رامنـځ تـه شـوې ده او ډېـر ژر بـه حکومـت 

پـه دې اړه خپـل اقدامـات پيـل کـړي. تـر 

دې وړانـدې د ټاکنـو خپلـواک کمېسـیون 

رییـس عبدالبدیـع صیاد بیا ویيل وو، چې 

هېڅـوک پـه ټاکنیزو قوانینو کـې پخپل سر 

او د ولـس لـه خوښـې پرتـه تغیـرات نه شي 

راوسـتلی.  

ټاکنيزې ډلې: د ولسمشر ټيم هڅه کوي چې د اصلاحاتو  

تر نامه لاندې ټاکنې انحصار کړي

د اسرائیلــو د بهرنیــو چــارو وزیــر، بنیامیــن 

نتانیاهــو د دغــه هېــواد پارلمــان تــه ویــي 

چــې د وارســا پــه ناســته کــې بــه ایــران د 

بحــث لومړنــۍ موضــوع وي.

ــۍ  ــه اون ــه روان ــړې: »پ ــه ک ــوړي زیات نوم

ــه ناســته کــې ګــډون  ــه د وارســا پ کــې ب

ایالتونــو  متحــده  د  بــه  هلتــه  او  وکــړم 

ــس او  ــک پن ــمشر مای ــتیال ولس ــه مرس ل

بهرنیــو چــارو وزیــر مایــک پامپیــو سره هــم 

وګــورم او د دې ترڅنــګ بــه پــه دې ناســته 

ــوع وي.« ــث د سر موض ــران د بح ــې ای ک

ــې د  ــیمه ک ــه س ــره، پ ــه خ ــوړي پ د نوم

ایــران د اقداماتــو لــه منځــه وړل او لــه 

ــع  ــواد من ــه هې ــلو څخــه د دغ ــي وس اټوم

کــول، هغــه مهــم مــوارد دي چــې پــه دې 

ناســته کــې بــه پــرې بحــث او خــرې 

وشي.

دا پــه داســې حــال کــې ده چــې تــر 

دې وړانــدې هــم اسرائیــي رســنیو راپــور 

ورکــړی و چــې د دغــه هېــواد لومــړی وزیــر 

بــه د وارســا پــه ناســته کــې، چــې د روانــې 

میاشــتې پــه ۱۳مــه او ۱۴مــه د پولنــډ پــه 

پلازمېنــه کــې جــوړه شي، ګــډون وکــړي.

ــده  ــدې د متح ــت وړان ــوه میاش ــر دې ی ت

ایالتونــو د بهرنیــو چــارو وزیــر، مایــک 

پامپیــو لــه فاکــس نیــوز سره پــه مرکــه کې 

د دې ناســتې د جوړېــدو خــر ورکــړی و. 

ــته  ــه ناس ــه دغ ــې پ ــي وو چ ــوړي وي نوم

کــې بــه د ډېــرو هېوادونــو د بهرنیــو چــارو 

وزیــران ګــډون وکــړي. د نومــوړي پــه 

خــره، ایــران او ځینــې نــورې مهمــې 

ناســتې د  بــه د دې  نړیوالــې مســئلې 

بحــث اجنــډا وي.

د یادونــې ده چــې پــه دې ناســته کــې 

ــې  ــا ک ــه وارس ــه پلازمېن ــډ پ ــې د پولن چ

تــرسره کېــږي، پــر اسرائیلــو سربېــره د 

منځنــي ختیــځ ځینــې نــور هېوادونــه لکه 

ســعودي عــرب، امــارات، کویــټ او عــان 

ــه هــم ګــډون وکــړي. ب

نتانیاهو: د وارسا په ناسته کې به ایران 

د بحث لومړۍ موضوع وي

وسله‌والو  د  ويلي،  حکومت  افغان 

طالبانو تشدد د بهرنیو ځواکونو پاتې 

کېدو ته زمینه برابره کړې ده.

د ولسمشر ویاند هارون چخانسوري 

ویلي، په ۲۰۱۴ ز کال کې باید د 

بهرنیو ځواکونو شمېر صفر ته راکم 

شوی وای، خو د وسله‌والو طالبانو د 

تشدد له امله نړیوال مجبور شول چې 

دا پرېکړه بدله کړي. نوموړي ویلي: 

»موږ غواړو خود کفا شو، جګړه پای ته 

ورسېږي، سوله ټینګه شي او بهرني 

عسکر په افغانستان کې نه‌ وي«.

نوموړي ویلي چې افغان حکومت پر 

یوه طرحه کار کوي چې پر اساس‌ یې 

په افغانستان کې د بهرنیو ځواکونو 

شمېر حد اقل ته ورسېږي. د نوموړي 

په خبره، وسله‌وال طالبان کولای شي 

چې له قید او شرط پرته د افغانستان 

له حکومت سره خبرې وکړي.

»طالبان  کړې:  زیاته  چخانسوري 

باید واضح راشي، د افغانستان له 

حکومت سره مذاکرات شروع کړي، 

هر هغه تشویش چې دوی لري یا پر 

کومه موضوع چې دوی غواړي خبرې 

وکړي، د افغانستان حکومت واضح 

نقشه د لارې ورته لري«.

دا په داسې حال کې ده چې د افغان 

سولې لپاره د امریکا ځانګړي استازي 

زلمي خلیلزاد د جمعې په ماښام، د 

واشنګټن د سولې په انسټېټیوټ کې 

ویلي چې له طالبانو سره موافقه په 

اساسي ډول د سولې لپاره غواړي، 

نه د دې لپاره چې د خپلو عسکرو د 

ایستلو زمینه برابره کړي.

روانې  را  افغانستان  د  خلیلزاد 

بللې  مهمې  ټاکنې  ولسمشریزې 

او ویلي یې دي، هیله لري چې له 

طالبانو سره د سولې موافقه تر ټاکنو 

مخکې وشي، څو طالبان هم په ‌دې 

پروسه کې شامل شي.

افغانستان  نوموړي زیاته کړې: »د 

لپاره به ښه وي چې تر جولای مخکې 

»چې انتخابات دي« د سولې موافقه 

وشي او طالبان هم دې پروسې ته 

راولو، د سولې موافقه به د سوله ‌ییزو 

انتخاباتو زمینه هم برابره کړي. زما په 

فکر تر انتخاباتو د سولې موافقې ته 

کافي وخت لرو، خو حتی که موافقه 

ونه ‌شي، انتخابات به کېږي او موږ به 

هر هغه هڅه کوو چې د معتبرو ټاکنو 

سره مرسته وکړي.«

ښار  لښکرګاه  مرکز  په  هلمند  د 

کې سلګونه کسان راټول شوي وو 

هغو بمباریو  د  يې  له حکومته  او 

له  بندېدلو غوښتنه کړې، چې  د 

امله يې ملکي کسانو ته مرګ ژوبله 

اوړي.

ولایتي  د  هلمند  د  کسان  یاد 

وو  راټول شوي  تالار کې  په  شورا 

او په سنګین ولسوالۍ کې یې د 

وروستیو عملیاتو، چې له کبله یې 

لسګونو ملکي وګړو ته مرګ ژوبله 

اوښتې، د ژر تر ژره بندېدو غوښتنه 

کړې ده. 

وکیلانو  شورا  ولایتي  د  هلمند  د 

هم د دغو عملیاتو چې له کبله یې 

تر ډېره ملکي وګړو ته مرګ ژوبله 

اوړي، د ژر تر ژره بندېدو غوښتنه 

کړې او هغه یې د بشري حقونو د 

ټولو اعلامیو خلاف بللي دي.

مشر  شورا  ولایتي  د  هلمند  د 

سنګین  د  ویلي،  افغان  عطاالله 

ولسوالۍ د وروستیو پېښو د ملکي 

دقیقې  دې  شمېرې  ژوبلې  مرګ 

او ژر تر ژره یې د عاملینو ته  شي 

سزا ورکړل شي. نوموړي زیاته کړه: 

»له ولسمشر څخه مو غوښتنه دا ده 

چې دغه حالات نور موږ  ته د زغملو 

او کورنیو چارو له  نه دي. د دفاع 

وزیرانو څخه مو غوښتنه دا ده چې 

مونږ نور په سنګین کې روان حالات 

په اوږو نه شو وړلی. په سنګین کې 

په تېرو دوو میاشتو کې د ښځو او 

دېرش  تقریباً  ګډون  په  ماشومانو 

ملکي وګړي وژل شوي دي.«

غړو  ولایتي شورا  د  د دغه ولایت 

دغه راز ویلي، دوی ته په تېره یوه 

کسانو   ۷۰۰ نږدې  کې  میاشت 

مراجعه کړې چې په جګړو او هوایي 

بریدونو کې یې کورونه وران شوي 

دي. 

د  په داسې حال کې ده چې  دا 

اونۍ په پیل کې د هلمند  روانې 

په سنګین ولسوالۍ کې د عملیاتو 

ووژل  کسان  ملکي  ډېر  پرمهال، 

شول،  ټپیان  نور  ځینې  او  شول 

ییزو چارواکو  د هلمند سیمه  خو 

او ویلي  بیا دغه راپورونه رد کړي 

یې دي چې په دغو عملیاتو کې 

وسله وال طالبان په نښه شوي چې 

ډېری  ادارې  او  د سوق  هغوی  د 

مرکزونه یې هم له منځه وړي دي.

حکومت: د طالبانو تشدد د بهرنیو ځواکونو 

د پاتې کېدو لامل شوی دی 
هلمندیان: ړندې بمبارۍ نورې راته د منلو نه دي

4 مسیر

کریبـاتي د اسـټرالیا لویـې وچـې او د ارام 

نـاورو  د  کـې  برخـه  منځنـۍ  پـه  سـمندر 

تـه د  لـوري  ټاپوګانـو ختیـځ  د  او سـلیمان 

 ۱۸۰ او   ۱۶۸ د  البلدونـو  طـول  لوېدیـځ 

درجـو او د شاملي عـرض البلدونـو د ۱۲ او 

جنـوبي عـرض البلدونـو د دوو درجـو ترمنـځ 

لـري.  موقعیـت 

د ۳۱۳ کیلومرته مربع پراخـوالي په درلودو 

سره د نـړۍ ۱۸۷م لـوی هېواد دی. 

کریبـاتي شامل تـه لـه مارشـال او هولنـد 

ټاپوګانـو، جنـوب ته د کوک سـاموا او وانواتو 

لـه ټاپوګانـو، ختیـځ تـه د مارکیـزاس ټاپو او 

لوېدیـځ ته د سـلیمان له ټاپـو سره ګډه پوله 

لري.

د دغـه هېـواد هـوا پـه عمومـي توګـه تـوده 

لـه  یـې  توپانونـه  سـمندري  او  ده  لنـده  او 

اعتـدال سره مرسـته کـوي. ځینـې شامل 

ختیځـې برخـې یـې د مـارچ او اکټوبـر پـه 

تـر  څخـه  نومرب  لـه  او  نرمـه  کـې  میاشـتو 

فربورۍ پـورې توده هـوا لري او هـر کال په 

دغـه هېـواد کـې ۳۰۰۰ ميل مرته اورښـت 

کېـږي. 

او  لویـو  میکرونیزیایـي   ۳۳ د  کریبـاتي 

چـې  ده،  ټولګـه  داسـې  ټاپوګانـو  کوچنیـو 

خـواره  کـې  اوبـو  پـه  سـمندر  ارام  د  ټـول 

واره پراتـه دي چـې لـه دې ډلـې یـې ۲۰ د 

دي. وړ  اسـتوګنې 

د دغـه هېـواد پلازمېنـه د تـاراوا ښـار دی او 

یې  نفـوس 

څـه بانـدې سـلو زرو کسـانو ته رسـېږي چې 

پـه هـر کیلومرت مربـع سـیمه کې یـې ۱۲۶ 

کسـان ژونـد کـوي. د دغـه هېواد ۵۰ سـلنه 

وګـړي پـه ښـارونو او ۵۰ سـلنه پـه کلیـو او 

بانـډو کـې ژونـد کوي، چـې هـره کورنۍ یې  

د قانـون لـه مخـې په ټول عمر کـې یوازې د 

دریـو ماشـومانو د درلـودو حـق لري. 

رسـمي ژبـه یـې کریبـاتي او انګلیيس ده او 

لیکـدود یـې بیا لاتینـي دی.

دغـه هېـواد د اداري وېـش لـه پلـوه پـه دریو 

برخو او شـپږو ولسـوالیو وېشـل شـوی دی.

جمهـوري  ډول  حکومـت  د  کریبـاتي  د 

د  کال  ز   ۱۹۷۹ د  یـې  قانـون  اسـاسي  او 

جـولای پـه ۱۲مـه نافـذ شـوی دی. د دغـه 

هېـواد اوسـنی ولسـمشر تانیتـي مامـو دی 

چـې د لومـړي وزارت دنده هـم پرمخ بیايي. 

د دغـه هېـواد وزیـران او لـوی څارنـوال ټول 

د  منـځ څخـه  لـه  غـړو  د  وليس جرګـې  د 

ولسـمشر لخوا ټـاکل کېږي چـې کابینه یې 

ټـول ټـال ۱۲ وزیـران لـري. 

د کریبـاتي ولسـمشر د دغـه هېـواد د ولسي 

جرګـې د غـړو کاندیدانـو لـه منـځ څخـه د 

خلکـو پـه خوښـه د څلـورو کلونو لپـاره ټاکل 

کېـږي او د قانـون لـه مخـې دوه ځلـې کار 

کـولای شي.  

د دغـه هېـواد وليس جرګـه ۴۶ غـړي لـري 

چـې ۴۴ کسـان یـې د خلکـو پـه خوښـه، یو 

د جال وطنـه کیریباتیانـو پـه اسـتازیتوب او 

یـو د بانابـا ټاپـو د خلکـو د اسـتازي پـه توګه 

د څلـورو کلونـو لپـاره ټـاکل کېـږي. پـه دغه 

هېـواد کـې د رایـې ورکولـو سـن ۱۸ کاله او 

رایـه ورکـول پکـې عمومـي دي. 

لـوی  هېـواد  دغـه  د  محکمـه  اسـتیناف  د 

قضایـي سیسـټم جـوړوي. د کریباتي د ټولو 

پـه  او قاضیـان د کابینـې  محکمـو مرشان 

مشـوره، د ولسـمشر لـه خـوا ټـاکل کېـږي. 

کـه چېرتـه د کومـې سـتونزې د څېړلـو پـه 

وخـت کـې د کریبـاتي قوانیـن د حلالر ونـه 

لـه قوانینـو څخـه ګټـه  انګلسـتان  لـري، د 

شي.  اخیسـتلای 

د ۱۹۷۹ ز کال د جـولای پـه ۱۲مـه یـې لـه 

انګلسـتان څخـه خپلواکـي اخیسـتې او هـر 

کال همـدا ورځ د خپلواکـۍ د ورځ پـه نـوم 

پکـې نمانځـل کېږي.

ټاپوګانـو څخـه جـوړ شـوی  لـه ۳۳ ډبرنیـو 

طبیعـي  لـږ  هېـواد  پـروت  لـرې  ډېـر  دغـه 

ډېـرو  لـه  پاسـفیک  د  او  لـري  شـتمني 

شـمېرل  څخـه  هېوادونـو  پاتـې  وروسـته 

کېـږي. د کریبـاتي د فاسـفیټو د یادولـو وړ 

زېرمـې تـر ۱۹۷۹ ز کال یـا لـه انګلسـتان 

څخـه د دغـه هېـواد د خپلواکـۍ تـر وختـه 

پـورې پـای تـه رسـېدلي وې. د ناریـال زړي 

او کبـان اوس اوس د دغـه هېـواد د یادولـو 

وړ تولیـدي او صـادراتي مالونـه دي چـې په 

دې وروسـتیو کـې یـې اقتصـاد ډېـر څپانـد 

شـوی او پرمختـګ یـې د ماهـرو کارګرانـو د 

لـږوالي کمـزوري اقتصـادي جوړښـت او لـه 

نړیوالـو مارکيټونـو څخه د لـري والي له امله 

لـه سـختو سـتونزو سره مخامـخ دی. 

خصـوصي  او  سـکټور  تمویيل  کریبـاتي  د 

پانګـه اچونـه د خپلـې ودې لومـړني پړاوونـه 

وهـي او د اقتصـاد د نـا دولتـي برخـې لـه 

پیاوړتیـا سره مرسـته کـوي.

 بهرنـۍ مـالي مرسـتې چـې لـه انګلسـتان، 

اروپايـي اتحادیـې، امریـکا، اسـټرالیا، نـوي 

ملتونـو  ملګـرو  او  جاپـان  کانـاډا،  زیلنـډ، 

څخـه راځـي، پـه دې وروسـتیو کلونـو کې د 

کریبـاتي د ناخالـص کورني تولیـد له ۲۵ تر 

۳۰ سـلنه برخـه جـوړوي. 

 پـه بهـر کې د دغـه هېواد کارګـران هر کال 

۶ میلیـون ډالـره خپـل هېواد ته اسـتوي، دا 

کارګـران پـه سـمندرونو کـې په سـوداګريزو 

بېړیـو کـې کار کـوي، پـه تېـرو کلونـو کـې د 

او دا  اقتصـاد ښـه وده  کـړې ده  کریبـاتي 

ځکـه چـې لـه یـوې خـوا د ناریالـو د زړیـو 

نړیوالـه بیـه ختلـې وه او لـه بلـې خـوا دغـه 

هېـواد د کبانـو د ښـکار څـو لاینسـونه پـه 

لـوړه بیـه خـرڅ کـړي وو. 

ډالـره  میلیـون   ۱۹ کال  هـر  هېـواد  دغـه 

تـر لاسـه کـوي، چـې  فنـډ څخـه  لـه هغـه 

اسـټرالیا د پاسـفیک د کوچنیـو هېوادونـو د 

دی،  کـړی  جـوړ  لپـاره  ودې 

خـو اوس اوس د دغه هېواد اقتصاد ښـه لور 

تـه روان دی. د بنسـټیزو پروژو پـه جوړولو او 

د غـوره اقتصـادي تـګلارو پـه مـټ بـه دغـه 

هېـواد ډېـر ژر ښـه پرمختـګ وکړي.

د کریبـاتي ۴ سـلنه ځمکـه د کرلـو وړ ده، ۳ 

سـلنه یـې ځنګلونـو او ۴۵ سـلنه یـې ډبرینو 

غونډیـو، ښـارګوټو او کلیوالـو سـیمو نیولـې 

ده. د دغـه هېـواد پـه څـو ټاپوګانـو کـې د 

کرنـې ځمکـې شـته، پاتـې نـور ټاپوګانـو د 

ډبریـن جوړښـت لـه املـه کرنـې تـه جـوړ نه 

دي. د دغـه هېـواد ډېـر خلـک د کرنـې او 

کبانـو د نیونـې پـه برخـو کـې پـر کار بوخت 

دي او د هېـواد ۱۱ سـلنه ناخالـص کـورني 

تولیـدات هـم لـه دغـه سـکټور څخـه لاس 

تـه راځـي. د ناریـال زړي، ډوډۍ، تورمـرچ، 

پـه  کریبـاتي  د  څـاروي  او  سـابه  مېـوې، 

هېـواد  دغـه  لـري.  رول  ښـه  کـې  اقتصـاد 

څړځایونـه نـه لـري، له همـدې املـه په دغه 

روزل کېـږي.  لـږ څـاروي  ډېـر  هېـواد کـې 

پـه صادراتـو کـې سرته  کبـان د کریبـاتي 

ونـډه لـري، د دغـه هېـواد دولـت پـه جنوبي 

کوریـا، جاپـان، ټایـوان او پـه امریـکا کـې د 

کبانـو د نیولـو د لېسنسـونو د خرڅالو لـه 

مـدرک څخـه ښـه عوایـد لـري. 

سره لـه دې چـې د کریبـاتي دولـت په خپلو 

ډېـرو سـیمو کـې د سـیلانیانو د لارښـوونې 

دفترونـه او ښـکلي هوټلونه جـوړ کړي، خو د 

سـیلانیانو عوایـد د یادولـو وړ ځـای نه لري. 

بنګله‌دیـش، اسـټرالیا، امریـکا، جاپان، نوي 

زیلنـډ، هانـګ ګانـګ او چیـن د دغـه هېواد 

لـوی تجارتي شریـکان دي. 

 کریبـاتي ۲۵ هوایـي ډګرونـه لـري چې ۱۰ 

یـې پـه پاخـه او عرصي ډول رغـول شـوي 

نمرب  کـود  ټلیفـون  د  هېـواد  دغـه  د  دي. 

بیـا  یـې  انټرنېـټ کـود نمرب  د  او   ۰۰۶۸۶

کـې ای دی چـې ۱۰۰۰۰ زره کسـان یـې 

ورتـه لاسرسـی لـري. 

شـبکې  یـوې  ټلوېزیـون   د  هېـواد  دغـه 

چـې  لـري  هـم  راډیوګانـې  ترڅنـګ، 

خصـوصي سـکټور ته هـم پکې ونـډه ورکړل 

ده.  شـوې 

د کریبـاتي لـه ۱۵ کلونـو څخـه پورتـه ۹۷ 

سـلنه نارینه او ۹۳ سـلنه ښـځې پـه لیک او 

لوسـت پوهېـږي. 

تاریخـي څېړنـې ښـيي چـې د میکرونیـزي 

د  د مخـه  کالـه  نـژدې ۲۰۰۰  نـژاد خلـک 

کـې  ټاپوګانـو  ځینـو  پـه  کریبـاتي  اوسـني 

مېشـت وو، پـه ۱۶۰۶ ز کال کـې کیـروس 

هغـه لومړنـی اروپايـي سـمندري سـیلاني و 

او د  چـې د اوسـني کریبـاتي ځینـو برخـو 

سـلیمان او تووالـو ټاپوګانـو تـه تللـی و. پـه 

۱۷۶۴ ز کال کـې انګلیيس ګیلربت دغـه 

ټاپـوګان لیـدلي او هغـه یـې پـه خپـل نامـه 

یـوه  کـې  کال  ز   ۱۸۲۰ پـه  دي.  نومـولي 

ډلـه روسـان چـې د سـیمې د اوبـو نقشـې 

یـې برابرولـې، څـه مـوده پـه کریبـاتي کـې 

تـر  لـه دې څخـه وروسـته  ګرځېـدلي دي، 

ځینـو  د  کریبـاتي  د  پـورې  کال  ز   ۱۸۷۰

د  نهنګانـو  د  اوبـه  سـمندري  ټاپوګانـو 

لـه  ښـکارکوونکو  امریکایـي  او  انګلیيس 

ز   ۱۸۵۷ پـه  وې،  مخامـخ  سره  یرغلونـو 

 ۱۸۶۰ پـه  او  مبلغیـن  مسـیحي  کـې  کال 

ز کال کـې د ناریالـو سـوداګر دې سـیمې 

تـه ورسـېدل او هلتـه یـې واړه واړه کلي جوړ 

کـړل. 

کـې  نیمایـي  دویمـه  پـه  پېـړۍ  ۱۹مـې  د 

نـژدې  ټاپوګانـو  نـورو  ځینـو  او  کریبـاتي  د 

۱۰۰۰۰ وګـړي د اروپايـي شرکتونـو لخـوا د 

فیجـي سـاموا او منځنـۍ امریـکا ټاپوګانو ته 

د کار لپاره واسـتول شـول او په دې توګه په 

دغـو ټاپوګانو کـې د مربیانو سـوداګري پیل 

او پیـاوړې شـوه. 

پـه ۱۹۵۷ ز کال کـې انګلسـتان پـه دغـه 

ازمایښـتي  اټومـي  خپلـې  کـې  سـیمه 

دري  او  کـړې  پیـل  څېړنـې  او  چاودنـې 

وغورځـول. هلتـه  یـې  بمونـه  هایدروجنـي 

پـه ۱۹۷۱ ز کال کـې د ګیلربت او الیـس 

خپلـې  د  اوسـېدونکو  اصيل  ټاپوګانـو  د 

خـاورې پـه اداره کـې د ګـډون هڅـه پیـل 

پـه  یـې  جرګـې  مشـورتي  ډول  یـو  او  کـړه 

انګلیسـانو ومنلـې. همـدا وخـت دغـه هېواد 

تـه کورواکـي ورکړل شـوه. پـه ۱۹۷۵ ز کال 

کـې ګیلربت یـا اوسـني کریبـاتي کورواکي 

د  ګیلربت  وروسـته  کالـه  دوه  واخیسـته، 

دولـت  د جال خپلواکـه  نامـه  پـه  کریبـاتي 

خاونـد شـو او د ګـډو ګټـو لرونکـو هېوادونـو 

غړیتـوب یـې تر لاسـه کـړ. پـه ۱۹۸۲ ز کال 

کـې د کریبـاتي نـوی اسـاسي قانـون جـوړ 

شـو او د هېواد د مشـورتي جرګـې ۳۹ غړي 

د خلکـو لخـوا وټـاکل شـول، شـپږ میاشـتې 

لومـړني  کریبـاتي  خپلواکـه  د  وروسـته 

ولسـمشر هـم د خلکـو پـه خوښـه خپـل کار 

پیـل کـړ، ملګـرو ملتونـو پـه ۱۹۸۶ ز کال 

کـې کریباتي د یـوه خپلواکه هېـواد په توګه 

پـه رسـمیت وپېژاند او پـه ۱۹۹۹ ز کال کې 

یـې د خپـل عضویـت غړیتـوب هـم ورکـړ. 

د  وزارت  چـارو  بهرنیـو  د  افغانسـتان  د 

سرتاتېژیکو اړیکـو په کتاب کـې د کریباتي 

نـوم نشـته، نـو داسـې څرګندېـږي چې دغه 

دواړه هېوادونـه خپلـو کـې هېـڅ راز اړیکـې 

لـري.  نه 

لـه کابـل څخـه تر تاراوا ښـار پـورې د هوا له 

لارې واټـن ۸۶۰۸ کیلومرتو تـه رسـېږي او 

همـدا راز دې دواړو ښـارونو ترمنـځ د وخـت 

توپیـر هـم  ۷:۳۰ سـاعته دی.

کریباتي
حشمت الله نوري

د کـتـــاب خبــرې

نو له نن وروسته هڅه وکړئ چې لویو موخو ته به ګورئ.

ځان وپوښتئ چې: )په دې ارزي؟( له منفي احساساتو مخکې یو ځل له ځانه  	)2

پوښتنه وکړئ چې: )آیا په دې ارزي؟( له وړو مسایلو د ځان خلاصولو لپاره دا تر ټولو ښه 

درمل دي. که موږ په سختو شرایطو کې یوازې له ځانه دا پوښتنه وکړو چې )په دې ارزي 

که نه؟( نو د نوي سلنه شخړو او دعوو مخه به مو نیولې وي. 

د وړو موضوعات په دام کې مه نښلئ. د وینا، ستونزو د حل، له کارکوونکو سره  	)3

د مشورې او نور... کې په هغو موضوعاتو فکر کوئ چې مهم وي او د فکر ارزښت لري، ځان 

په وړو مسایلو کې مه بندوئ، په مهمو شیانو تمرکز وکړئ. 

د خپل فکر تللو لپاره دا ازمېښت وکړئ

  لاندې په ښي لاس ستنه کې څو عادي حالاتونه ښودل شوي دي. په منځ او  کیڼ )چپ( 

لاس خانو کې بیا دا ښودل شوي چې د واړه او لوی فکر خاوندان دې حالاتو ته څنګه 

ګوري. ځان وازمایئ او پرېکړه وکړئ چې څه باید وکړئ )لوی فکر( که )کوچنی فکر(؟ 

یوه حالت ته له دوو بېلابېلو زاویو کتلای شو، نوره مو خوښه.

یاد ساتئ چې له هره اړخه لوی فکر کولای شئ !

په خپلو شتمنیو تمرکز  پرېږدئ.  بولئ، د ځان سپکولو جرم  مه  ځان ټيټ  	.1

وکړئ. ته چې ځان څومره ګڼې، تر هغه ډېر ښه یې. 

د لوی فکر د خاوندانو په څېر خبرې کوئ. لویې، روښانه او خوندورې کلیمې  	.2

کاروئ. داسې کلیمې کاروئ چې د بري، هیلې، خوند او خوشالۍ تضمین وي. هغه 

کلیمې پرېږدئ چې د ماتې، غم او خپګان بې خونده حالات انځوري. 

لیدلوری مو پراخه کړئ. یوازې دا مه ګورئ چې څه څنګه دي، بلکې دا ګورئ  	.3

چې څنګه کېدای شی؟ 

کار ته په لویه سترګه وګورئ. فکر وکړئ او په رښتیا فکر وکړئ چې ستاسې  	.4

اوسنی کار مهم دی. راتلونکی بری په دې پورې اړه لري چې تاسې خپل اوسني کار ته 

څنګه ګورئ. 

له عادي مسایلو لوړ فکر وکړئ. په لویو موخو تمرکز وکړئ. په وړو مسایلو کې  	.5

له نښتو وړاندې له ځانه پوښته وکړئ چې: )په دې ارزي؟(   

دوام لري... په لوی فکر لوی شئ!	

د ‌لوی‌ فکر جادو
لیکوال: دوکتور ډېوېډ شوارتز

ژباړن: میـر‌احمد یـاد 

څلورم څپرکی
لـوی فکر به څنګه کوو؟

لوی فکرکوچنی فکرحالت

لګښت

داسې لارو پسې ګرځي چې د 

لګښتونو په کمولو خپل عاید لوړ 

کړي.

داسې لارو پسې ګرځي چې 

د مالونو په خرڅولو خپل 

عاید لوړ کړي.

خبرې

د خپلو ملګرو، د شرکت د اقتصادي 

شرایطو او سیالانو په منفي اړخونو 

غږېږي.

د خپلو ملګرو،  شرکت او 

سیالانو په مثبتو اړخونو غږېږي.

پرمختګ
مزل ورو کوي یا په پخواني حالت 

کې خوشاله وي.

په پراختیا باور لري او کار 

پراخوي.

راتلونکی تنګ او تیاره ويني.راتلونکی
راتلونکی روښانه او هیله‌ 

بښونکی ویني.

له کاره د تېښتې لارې لټوي.کار
نورو سره مرستې او د ډېر 

کار لپاره لارې چارې لټوي.

سیالي
عادي )متوسطو( خلکو سره سیالي 

کوي.

غوره خلکو سره سیالي 

کوي.

د پيسو لپاره اړین توکي پلوريبې خرڅي
هڅه کوي چې عاید لوړ کړي 

او نور اړین توکي واخلي.

لویې موخې ټاکيکوچنۍ موخې ټاکيموخې

.لنډه منډه کوي، واړه ارمانونه لريارمان
لوی ارمانونه لري، اوږدمهاله 

مسائلو ته ګوري.

خوندیتوب
تل ورسره د ځان ساتنې او امنیت 

غم وي.

خطر او بری یو بل سره تړلي 

بولي.

 راشه درشه
د واړه فکر له خاوندانو سره راشه 

درشه کوي. 

د لوی فکر او د پرمختګ 

لرونکو مفکورو له خلکو سره 

ناسته پاسته کوي. 

تېروتنې
وړو تېروتنو پسې ګرځي او لویې 

کیسې ترې جوړوي. 
په وړو تېروتنو سترګې پټوي. 



د ولسي جرګې ځینو غړو په ملي مسایلو 

کې د ولسمشرۍ ماڼۍ او د اجرايه ریاست 

ترمنځ د یووالي غوښتنه کړې او ويلي يې 

د  باید  نه  په ملي مسایلو کې  دي چې 

ګاونډیو هېوادونو ګټې تر خپلو ملي ګټو 

پورته وګڼل شي.

دا په داسې حال کې ده چې د پاکستان د 

بهرنیو چارو له وزیر وروسته، د ملي یووالي 

حکومت د اجرایه ریاست ویاند هم د پښتون 

ژغورنې غورځنګ په اړه د افغان ولسمشر 

ټوېټ د پاکستان په کورنیو چارو کې د 

لاسوهنې په معنا وباله.

ولسمشر غني د تېرې پنجشنبې په ورځ 

په یوه ټوېټ کې په خیبر پښتونخوا کې د 

پښتون ژغورنې غورځنګ پر غړو د پاکستان 

حکومت له خوا د تاوتریخوالي ډک چلند په 

وړاندې اندېښنه ښودلې وه.

الرحمن  مجیب  ویاند  ریاست  اجرایه  د 

رحیمي له طلوع نیوز سره په مرکه کې 

ویلي، چې دا ډول مسایل باید د افغانستان 

ځکه  وي،  نه  کې  لومړیتوبونو  په  لپاره 

افغانستان خپله له ډېرو ستونزو سره لاس 

او ګرېوان دی.

په ورته وخت کې د ولسي جرګې د بهرنیو 

چارو کمېسیون غړې ارین یون بیا ويلي، 

د ملي یووالي حکومت مشرانو ته پکار دي 

چې د  ملي مسايلو په اړه یو واحد نظر ولري.

اغلې یون امریکا غږ ته ویلي چې د ملي‌ 

یووالي حکومت له پیل نه تر دامهاله، د 

ارګ او سپېدار ترمنځ اختلافونو افغانستان 

د ناورین لور ته بوولی دی.

یون زیاته کړې: »موږ ولسونو تل دا نظر لاره 

چې په افغانستان کې یو مرکزي حکومت 

وي. مرکزي ټکی باید یو واوسي، قدرت باید 

د یوه کس له خوا مخې ته یوړل شي... که 

چېرې دغه وضعیت دوام وکړي، افغانستان 

نور هم د ستونزو خواته وړي، ولسمشر به 

یو نظر ورکوي او اجرایه ریاست به بل، چې 

فکر کوم د افغانستان د راتلونکو لپاره به یې 

پایلې ښې نه وي.«

دا په داسې حال کې ده چې د بشري 

حقونو نړیوال سازمان هم په دې وروستیو 

ژغورنې  پښتون  د  پاکستان کې  په  کې 

غورځنګ د فعالینو پر وړاندې د پاکستان 

حکومت له تاوتریخوالي ډک چلند باندې 

اندېښنه ښودلې وه.

د یادونې ده چې د کورنیو چارو پخواني‌ وزیر 

او په راتلونکو ټاکنو کې د ولسمشر غني‌ 

لومړي مرستیال امرالله صالح هم په خیبر 

پښتونخوا کې د پښتون ژغورنې غورځنګ 

د غړو په اړه د ولسمشر غني‌ له ټوېټ څخه 

ملاتړ کړی و.

جاپان د نورو هېوادونو په پرتله ډېر ځانګړی 

او جالب کلتور لري، چې نوي ورتلونکي 

کسان یې په لیدو حیرانېږي. ډېری کسان 

کله چې دغه هېواد ته سفر کوي، له دغه 

کلتور او رواجونو نه وي خبر، خو که جاپان 

رواجونو ځان  دغو  له  مخکې  ورتلو  له  ته 

بېخي  به  لپاره  اوسېدونکو  د  کړئ،  خبر 

حیرانوونکې او په زړه پورې وي. بله دا چې 

تاسو به د یوه با ادبه کس په توګه هغوی تر  

خپل اغېز لاندې راولئ.

۱- د چاپسټیک کارول زده کړئ

د غذا خوړلو لرګي، چې په انګلیسي کې 

ورته چاپسټیک وایي، که د غذا خوړلو لپاره 

ور څخه کار واخلی او کارول مو یې هم زده 

پام  خوشالېږي.  پرې  ډېر  جاپانیان  وي، 

مو وي چې د غذا خوړلو لرګي په عمودي 

ډول په خوړو کې دننه نه کړئ، ځکه دغه 

څه په جاپان کې د مړي خښولو د مراسمو 

ښکارندويي کوي. د غذا خوړلو د لرګیو په 

وسیله بل چاته خواړه مه ورکوئ، خو کولی 

شی خپل ځان ته د بل چا له بشقاب څخه 

په همدغو لرګیو خواړه را واخلی. بل هغه 

څه چې په جاپان کې بې ادبي بلل کېږي، 

د غذا خوړلو د لرګیو یو پر بل باندې موښل 

پام  باید  دي چې دې مسئلې ته مو هم 

وي.

۲- له بوټونو سره دننه مه ځئ

که د کوم جاپاني کره دعوت شوي وی، نو 

کور ته له ننوتو سره سم مو خپل بوټونه په 

ټاکلي ځای کې وباسئ؛ ځکه په جاپان 

کې هغه بوټ چې تاسو یې په ښار او بازار 

کې کاروی، پاک نه بلل کېږي. له همدې 

کبله کور ته له ننوتو سره سم بوټونه ایستل 

ګانو  ځانګړو سرپایي  له  کور  د  او  کېږي 

تیار  څخه ګټه اخیستل کېږي. دغه څه 

د کوټې په مخکې اېښودل شوي وي. د 

جاپان په هوټلونو کې هم باید دغه څه په 

پام کې ونیسئ.

۳- په کتار کې درېدل مو هېر نه شي

جاپانیان په کتار کې د درېدو مینان دي او 

دغه څه د دوی لپاره مقدسه کړنه ده. ان 

که تاسو په بس کې پورته کېږی او یا هم د 

لېفټ په تمه وی. په تم ځایونو کې به مو 

ډېر لوی لوی کتارونه تر سترګو شي، چې 

خلک په اوږدو کتارونو کې د موټر، بس، 

مترو او نورو لپاره په تمه دي. دغه راز په 

بانک او نورو هغو ځایونو کې چې تاسو باید 

د یوه شي لپاره په تمه شی، باید په کتار 

کې ودرېږئ.

۴- د تګ پر مهال له خوړو او څښاکه 

ډډه وکړئ

څه  نه  مهال  پر  تګ  د  معمولاً  جاپانیان 

خوري او نه څه څښي. هغوی فسټ بوډ 

یا تیار شوي خواړه هم په ولاړه خوري او 

یا هم د سړک پر سر ور سره یوې خواته 

کېږي. دوی چې کله اوبه او یا نور څښاک 

د لارې پر سر له پلورنځیو اخلي، همالته 

یې څښي، بوتل یې په کثافت دانۍ کې 

اچوي او بیا وروسته حرکت کوي. دغه راز 

په مترو، موټر او بس کې د شیانو خوړل او 

څښل د دوی د ټولنیزو کړنو خلاف عمل 

دی، خو په اوږدو سفرونو کې بیا دغه څه 

استثنا دي.

۵- په عمومي ځایونو او ګڼه ګوڼه کې 

خپله پوزه باید خالي نه کړئ

په عمومي ځایونو او ګڼه ګوڼه کې د پوزې 

پاکول او خالي کول په جاپان کې تر ټولو 

ستره بې ادبي ده. په اصل کې دغه څه نه 

یوازې په جاپان، بلکې په ټوله نړۍ کې ښه 

کار نه دی او یو ډول بې ادبي ده. په جاپان 

کې پر پوزه د ماسک بسته کولو  مانا دا ده 

چې هغوی رېزش دي او نه غواړي زیان یې 

نورو ته ورسېږي.

۶- چاته بخششي مه ورکوئ

په امریکا او ځینو نورو هېوادونو کې ټکسي 

چلوونکو او یا هم د رسټورانټ ګارسون ته 

بخششي ورکول لازمي دي، خو په جاپان 

کې بیا دغه څه د هغوی لپاره لوی توهین 

دې  لاړی،  ته  جاپان  که  نو  کېږي،  بلل 

مسئلې ته مو پام وي چې د هغوی له ښه 

چلند سره سره ورته څه بخشش ورنه کړئ.

۷- په لوړ غږ په ټلیفون کې خبرې 

مه کوئ

جاپانیان په عمومي ځایونو کې په خپلو 

هڅه  او  کوي  خبرې  ورو  کې  ټلیفونونو 

کېدای  چې  څومره  خبرې  خپلې  کوي، 

سپرلۍ  د  دوی  کړي.  یې  لنډې  شي، 

پر مهال د غوږیو له لارې سندرې اوري، 

ویډیو ګانې ګوري او یا هم مطالعه کوي، 

خو ډېر کم کسان بیا په ټليفون کې خبرې 

کوي.

مه  اشاره  چاته  وسیله  په  ګوتې  د   -۸

کوئ

شیانو او خلکو ته د ګوتې په وسیله اشاره 

کول د جاپانیانو لپاره بې ادبي بلل کېږي. 

ته  یا هم یوه شي  او  یوه کس  که غواړئ 

اشاره وکړئ، باید خپل ټول لاس ور اوږد 

کړئ، خو که غواړئ خپل ځان ته اشاره 

وکړئ، نو خپله بټه ګوته به پر پوزه ږدی. 

بټه ګوټه پر پوزه اېښودل په دې مانا دي 

چې تاسو د خپل ځان په اړه یو څه وایاست 

یا ورته اشاره کوئ.

۹- په یوه لاس شی مه را اخلئ

په جاپان کې په یوه لاس د شیانو اخیستل 

عیب او بې ادبې ګڼل کېږي. ان که ډېر 

واړه شی هم وي لکه وېزیټ کار او نور باید 

کله چې  پورته کړئ.  در  دواړو لاسونو  په 

په دوکان او یا مغازه کې څه شی پېری، 

ډول  مستقیم  په  چې  ځای  پر  دې  د  نو 

پلورونکي ته پیسې ورکړی، باید پیسې په 

ځانګړي توکي کې چې معمولاً د مېز پر 

سر اېښې وي، ورته کېږدئ.

۱۰- خپله ځان ته اوبه او یا نور څښاک 

مه اچوئ

کله چې له ملګرو سره پر یوه مېز ناست 

نو خپل  مو خالي کېږي،  او ګيلاس  وی 

ځان ته باید ګيلاس ډک نه کړئ. که مو 

باید د  تاسو  د ملګرو ګیلاس خالي وي، 

هغه ګيلاس ور ډک کړئ. کله چې ستاسو 

ګيلاس خالي کېږي، نو ډاډه کېنئ؛ ځکه 

په جاپان کې دا ستاسو د ملګري دنده ده 

چې ژر مو ګیلاس درته ډک کړي. پام مو 

وي چې د ګیلاس ډکولو پر مهال له دواړو 

لاسونو کار واخلئ.

حمیدالله حمیدي

دغه شیان په جاپان کې تېروتنه ګڼل کېږي
همیانۍ

ولسي جرګه: ارګ او سپېدار باید د ملي مسايلو په اړه یو نظر ولري

ولسمشر محمد اشرف غني د یکشنبې 

په ورځ د شینوارو لویې ولسوالۍ ته په 

ناڅاپي سفر لاړ او هلته يې د خبرو پر 

او  ده  قوي  يې  اراده  چې  ويلي  مهال 

هڅه کوي چې په هېواد کې د ۴۰ کلنې 

جګړې له امله د وينې بهېدنې بهير بند 

کړي.

له غني سره په دغه سفر کې د مشرانو 

جرګې، ملي امنيت او سيمه یيزو ارګانونو 

خپلواکې ادارې ریيسانو، د ملي امنيت 

نورو  ځینو  او  وزير  دفاع  ملي  سلاکار، 

لوړپوړو چارواکو هم ملګرتیا کوله.

ولسمشر غني د سولې  خبرو ته په اشارې 

ویلي چې دی سوله په کعبه شریفه کې 

غواړي، نه په مسکو کې. نوموړي ویلي، 

د سولې راتګ لپاره هر ډول قربانۍ ته 

چمتو دی، خو ټينګار يې کړی چې د 

او په اړه  ولسمشرۍ څوکۍ د ولس ده 

يې پرېکړه هم یوازې د ولس کار دی.

دغه راز ولسمشر غني ننګرهار ته د خپل 

سفر پرمهال ويلي چې د شینوارو لویې 

ولسوالۍ ته يې د تلو موخه هم دا وه، چې 

د داعش پر ضد د دې سیمې او امنيتي 

ځواکونو څخه مننه او ستاینه وکړي.

نوموړي ‎په خپلو خبرو کې د شینوارو له 

ولسونو سره ژمنه کړې چې د خلکو ړنګې 

شوې ودانۍ به ورته جوړې کړي.

ازادي  سرچينو  باوري  څخه  سيمې  له 

راډيو ته ویلي چې د غونډې په پای کې 

د شینوارو ځوانانو مداخله کړې او غوښتل 

چې له ولسمشر څخه د شینوارو د ولایت 

جوړېدو ژمنه واخلي، خو د محلي پولیسو 

له  مخالفت سره مخ شوي او غونډه په 

ګډوډۍ پای ته رسېدلې ده.

د ویلو ده چې دې غونډې ته رسنۍ هم 

نه ‌وې غوښتل شوې او د غونډې په تړاو د 

ولسمشر ویناوې د ولایت مطبوعاتي دفتر 

له‌خوا له رسنیو سره شریکې شوې دي.

غني: په هېواد کې به ۴۰ کلنې وینې بهېدنې ته د پای ټکی ږدم 

نتانیاهو: د وارسا په ناسته کې به ایران 

د بحث لومړۍ موضوع وي

Coordination of Afghani ReliefCoordination of Afghani Relief
هماهنگی کمک ها برای افغانهاهماهنگی کمک ها برای افغانها

موسسه هماهنگی کمک ها برای افغان‌ها 

)CoAR( به کمک مالیUNHCR  تصمیم 

دارد که به مهاجرین متأثر از جنگ ولایت 

خریداری  هایجین   های  کیت  خوست، 

که  لوژستیکی  شرکت‌های  انعده  نماید. 

دارایی تجربه کاری مرتبط، لایسنس مدار 

از  اعتبار باشند لطف، نموده شرطنامه را 

سایت  www.acbar.org.af   از تاریخ ) 

2019/2/11 ( الی )  2019/02/21( به دست 

آورد. 

و افرهای قیمت دار سربسته خویش را الی 

تاریخ )2019/02/21( به آدرس ‌ذیل بسپارد. 

موسسه هماهنگی کمک ها برای افغان‌ها 

)CoAR( به کمک مالی UNHCR تصمیم 

دارد که به مهاجرین متأثر از جنگ ولایت 

خوست، دوحلقه چاه آب اشامیدنی جفر 

نماید. انعده شرکت های که دارایی تجربه 

کاری مرتبط ، لایسنس مدار اعتبار باشند 

www.  لطف، نموده شرطنامه را از سایت

 )  2019/2/11  ( تاریخ  از     acbar.org.af

الی )  2019/02/21( به دست آورد. 

را  خویش  سربسته  دار  قیمت  افرهای  و 

آدرس ‌ذیل  به   )2019/02/21( تاریخ  الی 

بسپارد. 

خانه نمبر ۱۶۷۶، مقابل محب زاده مارکیت، پل سرخ،

 کارته چهار، ناحیه سوم شهر کابل.

خانه نمبر ۱۶۷۶، مقابل محب زاده مارکیت، پل سرخ،

 کارته چهار، ناحیه سوم شهر کابل.

